
Kimiggugiagutik 
Nunatsiavummi UKausiligijet katimanningit 2025-mi katimattisigunnalauttut InutuKannik, 
inosuttunik, ilinniatitsijinik, uKausiliginnimik ikajuttinik, nunalinnilu kiggatuttinik ilonnâgut 
Nunatsiavummit Nainimi Mai 6-imit 8-mut. TungaviKatsialauttut Inuit Kaujimausinginnik 
tugâgutiKatsiatlutillu ikKasullaginnimi atatsianikkulu inoKativut pillagiutiKatlutik Inuttut 
uKâlausimik, katimajunik initsaKattisilauttut Kimiggusiagasiannimik nakit pilimangâtta, 
nanelimmangâta, namungagumamangâtalu. 

Aulatsitillugit Nunatsiavummi kavamangata SuliaKattingit UKausiligijet, IlukKusiligijet 
Niuggutuligijellu, tamanna katiKatigennik ilingattitaulauttuk akunitsuanit iniKattitautluni 
songunitsautigasuamut nalliutigillugulu uKâlausivut. Katimaningit nittutaugutiulauttut 
tunganattut suliangujut mânnakut Inuttitut UKâlalautta, Ilinniatitsiluta, InosiKalluta! 
UKâlausivut Suliangujut tugâgutiKatlutillu sivummuagasuannimik uKâlaKatigesimajut 
angigutaumajuillu katimammata 2019-ami UKausiligijet katimammata. 

Atuinnagutjivunittini sakKititsigasuannimik tallimait jârini Kaijuni uKausiliginnik, katimannikut 
KaikKujaulaukKugut katigiamut nunalimmi – unikkâKatigegasuamut, nalliunisiugasuamut 
pillagiutaumajunik, KaujisautiKagasuamut uKumaittosimajunik, ikajutsiagasuamullu nipinik 
takukKogutaumajunillu ikajuttaugunnatut sakKititsigasuannimi 2027-imit 2032-mut 
Nunatsiavummi UKauset Suliagijauninginni. 

Allatiup Kaujititsiutinga: “UKâlalluta” tammataumajuvinik sivullimi UKauset 
Suliagijauningani, âkKitaumajuk omungangâk “UKâlalautta”, tânnangâlu atujavut 
uKâlautigigattigu tânna suliagijavut tapvani Kaujititsiutimmi. 

 
 

Tugâgutet   
Tugâgutiulauttut tâtsumani suliangujumi:  
 
Kimmigugiallugu Inuttitut UKâlalluta, ilinniatitsiluta, InosiKalluta! Language Strategy.  

1.​ Kimiggugiallugu sivummuagutaumajuk sakKititsialugillu pijagettaumajut. 
2.​ Suliangujut Kujaliutigillugit, ilungittotigillugillu nukKajuittut inuit nunalellu 

ikajullagennatut Inuttut uKâlausinik. 
3.​ Katitsuiluta uKautaullagisimajunik, Kaujimausinik, isumagijaujunillu 

atuinnagutjinimmi 2027-imit 2032-mut UKâlausik Suliangutillugu. 
4.​ SakKitillugit pigumajauluattut pikKujaugusellu Inuttut uKâlausik sivumuagasuamut 

Nunatsiavummi. 
5.​ NigiugutiKattisilluta, KittaingautiKattisilluta, angiutiKatsialutalu uKâlausik 

sakKitivalliagasuallugu Nunatsiavummi ilonnâgut. 

Kimiggugiattauninga Kaujisautik 
Tânna Kaujisautik aviukKataumajuk ukutigut: 
 
ILANGA 1: NanelikKitâ Mânna? 
Takujatsat & Kaujisautet 
 
ILANGA 2: NamolikKitâ? 
TakukKogutet 
 
ILANGA 3: Kanuk tikiutigajattavut? 
katiutijut & Kaujisautet 

 
 

Taijaugutet Kujaliutellu 
 
Atuinnagutjisimajut 

Nk-ngani UKausiligijet, IlukKusiligijet 
Niuggutuligijellu SuliaKattingit 
Jenna Gilbride, Makkovik 
Shirley Jararuse, Nain 
Robyn Martin, Nain 
Cherlyn Allen, Rigolet 
Natalie Lane, Hopedale  
Brandon Lane, Hopedale 
Aimee Lane, Hopedale 

katimatitsijet   
Jane Porter, Bridge Building Group, Ottawa 
Jennifer Williams, Bridge Building Group, 
Ottawa 
Kim Pilgrim, Inotsiavik/Bridge Building 
Group 
 

 
katimattet 
Johannes Lampe, AngajukKâsuanga Nunatsiavut kavamangani, Nain 
Tom Evans, AngajukKâk Ilinniatuligijinik Pivalliagutitsanillu, Makkovik  
Gerald Asivak, AngajukKâk UKausiligijet, IlukKusiligijet Niuggutuligijellu, Goose Bay 
Jenna Gilbride, AngajukKâsuap Tullia UKausiligijet, IlukKusiligijet, Niuggutuligijellu 
Robert Watt, Aulatsiji SuliaKapviani NunaKakKâsimajuit UKausiligijinik, Ottawa 
Lema Ijtemaye, SuliaKapvianit Aulatsijiup NunaKakKâsimajuit UKausiligijinik, Ottawa 
Angie Perkins, SuliaKapvianit NunaKakKâsimajuit UKausiligijinik, Ottawa 
Brennan Richardson, SuliaKapvianit NunaKakKâsimajuit UKausiligijinik, Ottawa 
 
Jodie Lane, Aulatsiji Ilinniatuligijinik, 
Nunatsiavummi kavamangani, Makkovik 

Alana Johns, Ilinniavitsuanganit Torontomi, 
Toronto 

Susana Bejar, Ilinniavitsuanganit 
Torontomi, Toronto 
Benjamin Mitsuk, Inuit Tapiriit Kanatami, 
Ottawa 
Kumiko Murasugi, Carleton University, 
Ottawa 
Janine Lightfoot, Pirurvik, Makkovik 
 
Isumatât  
Joan Dicker, Nain 
Rutie Lampe, Nain 
Edna Winters, Nain 
Sarah Townley, Northwest River 
Gordon Obed, Nain 
Christine Nochasak, Nain 
Eva Obed, Nain 
Nancy Ikkusek, Nain 
Selma Saurak, Goose Bay 
 
Inotsiavimmit 
Nicholas Flowers, Hopedale 
Vanessa Flowers, Hopedale 
 
Inosuttut InutuKaillu katiutillugit 
Maria Merkuratsuk, Nain 
William Andersen, St John’s 
Ocean Pottle-Shiwak, Rigolet 
Erica Jacque, Iqaluit 
Simeonie Merkuratsuk, Nain 
 
 

InutuKait 
Fran Williams, Hopedale 
Rosina Holwell, Nain 
Rosie Piercey, Hopedale 
Simon Kohlmeister, Nain 
Buddy Merkuratsuk, Nain 
Jenny Merkuratsuk, Nain 
 
UKâlaKatigekkuni 
Silpa Suarak, Nain 
 
UKausiligijet, IlukKusiligijet 
Niuggutuligijellu SuliaKattingit 
Agnes Abel, Hopedale 
Emily Abel, Hopedale 
Beni Merkuratsuk, Nain 
Naeme Tuglavina, Nain 
Jenna Andersen, Makkovik 
Gerald Asivak, Happy Valley - Goose Bay 
Shirley Jararuse, Nain 
Robyn Martin, Nain 
Cherlyn Allen, Rigolet 
Natalie Lane, Hopedale  
Brandon Lane, Hopedale 
Aimee Lane, Hopedale 
 
Nunalinni Inuttut UKâlagunnatut 
Hulda Fox, Makkovik 
Sophie Tuglavina, Makkovik 
Selma Ford, Ottawa 
Rutie Dicker, Nain 

katimautitsak 

ULLUANI 1 – Montâg, Mai 5, 2025 

 

Atelihai/Pigiasiutik 

ULLUANI 2 – Tenistâg, Mai 6, 2025 

 

Takujatsak: Tukisititsiutik Nunatsiavut kavamangata 
Kanuttogutet: Sumat UKâlausik IkKanattuk  
Takujatsalik: Robert Watt, NunaKakKâsimajuit UKausiligiji  
Takujatsalik: Kumiko Murasugi, UKausiligijet 
Apitsotigisimajangillu  
Kaujisautik: Nallikatâtlutik Kaujititsilutillu – Kaujisannik 
uKâlausinik sulialinnit 
Kaujisautik: Atullagittut, Apomautet, Pigunnataugutellu 
Kaujisautik: ‘NanelikKitâ mânna’ Allataumajuk 

ULLUANI 3 – Metivog, Mai 7, 2025 

 

InutuKait Inosuttuilu UKâlanningit 
Kaujisautik: Kaujititsiutet: TautukKonik 2030-imi 
Kaujititsiutik: ‘NamolikKitâ’ Allataumajuk 
Kaujititsiutik: Atuinnagutjijut 
 

ULLUANI 4 – Tonistâg, Mai 8, 2025 

 

SilakKijânnik silami! 
Nâjiutik 

Pigiasiutik 
Atelihai Pigiasijauningillu katiKatigennik 
Pigiasigiamik, katilaukKugut Montâgiup unnusangani 
nigiKatigegasuamut, tutsiagalattunik tusannijâlaukKugut pillagittunik 
tusalaugivugut pigiasitsiagutigitlugit. Pigiasiutet uKautaulauttut 
ukununga: AngajukKâsuap Johannes Lampe, AngajukKâk Gerald 
Asivak, AngajukKâsuap Tullia Jenna Gilbride-ilu. Maria Merkuratsuk 
Kullimik ikititsitillugu uKâlattuKatillugu tutsiujittuKatillugulu.  
 
 “UKausik anginitsak katitsutaumajunit uKausituinnanik. Atautigijavut ilonnatinnut, âkKitigiutivut 
kinaunittinik, ilukKusittinik taimangasunitagijavullu. Nilliagutigituinnangituk, ilinganimut ilingajuk. 
Uppivungattauk ilingautigejugut Nunatsiavummi nunalinni.” - AngajukKâsuak Johannes Lampe 
 
UKautauluasimajut pigiasimmata: 
 

●​ Tânna katimannik ajunnasiattuk sakKitivalliagasuannimi sivumuattigasuannimillu 
Inuttut atutsiatillugu, aninnigillugulu Inogatta. 

●​ UKausik ilukKusillu avijaugunangittok; songusainnimi atautsimik, nittugiaKajavut 
ikajullugulu aippanga. 

●​ Sugusivut ingutavullu pigutsajutsat silatiKallutik Inuit piusinginnik, Kaujimallutillu nakit 
pimmangâta kinaunimminillu. 

●​ Silatuningit InutuKatta – Kaujimaningit ilonnainik KakKanik, konnik, nunait 
taijaugusinginnik - ikKaititaugutivut tungaviKatsiatumik tigumiajugut 
tuniutigigiallivullu. 

●​ Inuttut uKausituinnaungittuk; kinaummangâta, iniKannivut atannivullu atullagittuk – 
ilonnatinnut sivulligilauttatinnut nunamullu. 

●​ Tamânevugut suli sivulligilauttavutta atjautilaummâtigut; uvagulli atjagiaKalittavut 
uKausik sivumuattilugu. 

●​ kavamak namminik âkKigunangittanga; nunalinnit uKausinginnik, inosuttut, InutuKait, 
uKâlasollu tasiujutsat sivumuannitinni.  

●​ Tânna katimannivut ilagiatsijut katimautaulauninganit 2019-ami, pikKujaugata 
âkKisigiamik aippanganik kapitalimik Inuttut uKâlannimik takutsialluta, songuniKalluta 
atautsikullu. 

ILANGA 1: NanelikKitâ Mânna? 
Tukisititsiutik 

Shirley Robyn-ilu suliaKaKattigek UKausiligijinut, IlukKusiligijinut Niuggutuligijinullu 
pigiasilauttok tukisititsitlutik Kanuilingalauningit katimammata 2019-ami Nunatsiavummi 
UKausiligijet katimammata, atuinnagutjijaulauttuk 2021-imit 2026-imut katimattusanut 
UKausiliginnimi. Pingasut maligatsaugajattut sakKititaulauttut taitsumani katimaninginni: 

●​ Tunitjinik: ikajottigillu tunitjinik Inuttut kingulliuniattunut. 
●​ SakKititsinik: pivitsaKattiutigillugu ilinniagiamik atullugulu uKâlausik. 
●​ Atuttisinnik: pijugiutigillugu ataKatautigillugulu uKâlausik atunnimi. 

Kaujititsilauttut pijagettausimajunik atutlutik tâkkuninga maligatsanik Kângisimajuni tallimait 
jârini, takutitsilagitlutik tamakkua sakKititaumajut nunalet pigumaluattangitigut 
uKâlaKatigennikullu. 2019-ami, senat suliatsat tugâttitaulauttut ilukKusiliginnimut 
uKausiliginnimullu, mânnaluatsiak 31-inik suliatsaKalikKuk tugâluattunik uKausiliginnimut 
ilonnaini nunalinni. Katimannivut mânna atuinnagutjiutigigialivut tallimani jârinik Kaijuni. 

Kanuittogutet: Sumat ikKanattuk UKâlausik 
Sivulliani katimaniammata silamelangalauttut atuinnagugasuamut, ataKatigegasuamut 
unikkâKatigegasuamullu. TautsijaugiaKalauttuk silalukammut, unikkâKatigelauttuliugaluat 
ullâsiuKatigenninginni. Ilangit uKâlautigijaulauttut Kanuttogutausimajuillu sakKivallalauttut 
unikkâtillugit InutuKait. Unikkausingit nalunalaungitut uKatsianingit Inuttut anginitsak 
uKausituinnanit – nalunaikkutavut, ataKatigegutivut piujuginnigijavullu. 
 

Inuttitut Tungavillagik Inonimmut 
 “UKâlannitinni, ippiniagutigijavut Inonimmik. Silatjuamiutigijavut, ikKanallagiutaujuk.”​
 — Johannes Lampe 

●​ UKâlausik kinaunittinut atajuk, silatjuamiutak.  
●​ UKâlannik Inuttut uKâlautituinnaungituk, ippiniagutiujuk Inuttut.  
●​ IkKanatlaKuk tamanna ippiniagutik sugusinut ingutannilu tunijutsavut. 

Asiujinnik kitsanillu 
 “Allât sugusiaggulautluta, Kallunâtitut atujauligelauttuk. Tusuvunga Inuttitut 
uKâlausiunitsanganik angiggatinni.”​
 — Fran Williams 

●​ Unuttuit katimaKataujut uKausiKalauttut ânianingit uKâlausik atujaugunnaininganik 
nottitaunikkut aullatitaunikkulu ilinniavinut. 

●​ Hopedalimi, tusagiangit Inuttut Kuviasotillagik, piluattilugit Hebronimiunit. 
●​ Ilonnatik pitjutiKallagilauttut pitsiagasuangitugut suli – tâvatuak ilonnangilli namminik 

pigumausiKajut.​
 

UKâlasongugiallagumavugut Angiggami 

 “Pivitsasiammagik uKagianga uKagumajattinik Inuttitut, uKâlagiallagumavunga 
angiggami sugusittinut ingutattinullu uKâlausittigut.”​
 — Rosina Howell 

●​ Ilangit suli uKâlasot angiggami, keta unuttuit uKâlagiallagumajut, ullu tamât 
uKumaitsagatik angiggami nunattinillu. 

●​ Pigumatlatut: pivitsaKagialet, sivogajuittogialet, ikajuttiKagialet pikKujaugialellu. 

Unikkauset Atautigijavut UKâlausimut Nunamullu 

●​ InutuKait unikkâlauttut piujunik Kuvianattunik, ommatimminit, unikkâgutiKalauttut 
atsangita iganinginnit tikisaisimajumillu ogamik Halifax-imit. 

●​ Tamakkununga ikKaititauvugut uKâlausik ilingatsiatuk inonimmi ullutamât. 

kangusotiKanginik – Piujuginnimik kisiani 

 “Inovugut, kangunanniKangilak.”​
 — Buddy Merkuratsuk 

●​ InutuKait KujaliutiKalauttut katimannimik pitsiagumanniKajunillu ilinniatitsiagiamik 
uKâlausimik. 

Takujatsat 
Aulatsijik Robert Watt Kaujititsilauttuk suliagijaminik  Office of the 
Commissioner of Indigenous Languages, takujatsamillu taijamik 
“UKausivut, Nipivut” takujatsaumijuk mâni: Our Languages, Our Voices 
(Kallunâtitut)  

 Our Languages, Our Voices (EN)
Takujatsanga takujaugunnatuk mâni: OCIL Overview   
 
Kanuttogutik: Ilonnatik uKâlauset ulugiannatumengitut, songuniKajut atuttaulagijut. 
 

●​ SuliaKapvik NunaKakKâsimajuit UKausiligijet namminik aulatsigunnatut 
ikajusongutlutik NunaKakKâsimajunik atuliaKigiallanikkut, sakKititsivallianikkut, 
songunitsautitsinikkut atullaginnikullu uKâlausinginnik. 

●​ OCIL suliaKattilik kiggatuttilillu pingasunnik Aulatsijinik. Robert Watt Inunnik Aulatsijik. 
●​ Federal-imit suliaKapviungituk, aulataugusilik pikKujauKattagani kavamamut 

kavamaligijinnulu. 
●​ OCIL suliaKaKatiKasok NunaKakKâsimajunik kavamaligijinik suliaKapvinillu, ikajutluni 

kenaujattigut Kaujisannikut, Kaujititsinikkulu inunnik, ilukKusinnik atutlutik 
suliaKatlutillu. 

●​ ApomautiKajunik nâmmasingiutilinnilu ikajuttiuKattatuk pitjutilinnik uKâlausinik 
pigatsalinnik, angigutaumajulinnik federalimit maligatsalinnilu, atugatsalik 
NunaKakKâsimajuit kavamangit sollu Nunatsiavummi pitâgunnatut kamannimi 
uKâlauset pivitsanginnik. 

●​ OCIL Kimiggugunnatuk nâmmasingiutaujunik NunaKakKâsimajuit kavamanginnit 
(sollu Nunatsiavummit) pikKujaliugunnatut piusiumititsigiamik uKâlauset 
ikajuttaugutinginnik kamagunnatlutillu suliaKapvet uKumaigijanginnik. 

●​ Suliagigialingit ilautitsigunnamijuk ikajunnikut ikajotitsanik, sollu nutânik ikumakkotinik 
ilisautitsanillu, atjigettisitluni Nunatsiavummi pigumajat uKâlausimmik piulitsigiamik 
nunalinnilu suliaKannikut.  

●​ OCIL KaujititsiKattatuk jâri tamât Kanuitsianinginnik NunaKakKâsimajuit uKâlausingit, 
kenaujatsatigut, pigiasijaugutinnilu. Tamakkua takujatsat Kaujititsigunnatut 
angiKatiKasollu Nunatsiavummi uKâlauset suliagijanginnik sakKititsigiamillu. 

●​ NunaKakKâsimajuit UKâlausinik PikKujak sakKititaumajuk SuliaKapviani kiggatuttimit 
NunaKakKâsimajuit UKâlausinik. PikKujak “atujuk anittigijuk” atugatsak 
piguvallianikkut tautsijaunikkulu pitsiagasuannimi atujaugunnasiatillugit.  

Kumiko Marasugi - UKausiligijik Ilinniatitsijutsuak Carleton-iup Ilinniavitsuangani 
Kumiko takujatsaKalauttuk Kimiggutaumajunik Nunatsiavut Language Vitality Survey,​
Takugunnatait takujatsanga mâni - Language Survey Presentation.  
 

●​ Tâtsuminga suliaKaKatigesimajok Carleton-iup Ilinniavitsuanga Nunatsiavullu 
kavamangata SuliaKatinginnut UKausiligijet, 
IlukKusiligijet Niuggutuligijellu tugâgutiKalauttut 
Kimiggugiamik Kanuilingatsianinganik uKâlausik 
Inuttitut Kaujititsilunilu uKausiligijiulâttut nunalet 
apitsukatatlugit KaujisautiKatlutillu 
pijagettaulauttuk 400-nut ikajuttaugutilinnut. 

 
●​ Takutsaunippaulauttuk 16%-itut kiukatasimajut 

uKâlagunnatut Inuttitut sivulliutitlugu uKâlannik, 
InutuKaunitsait, pivalliagaluattilugu aippagitlugu 
uKâlannik ilinniagumajunut, piluattilugit 
jârikinnisat jârikKutunitsailu inummaget, 
apomautiKagaluatlutik sitontinik atugatsanillu. 

 
●​ kiukatasimajut uKasimajut atatsianiKanniminik 

uKâlausimmut, ikajuttaugumallagijut 
ikKatuppâtaugatik iniKatsialutik ilinniavitsanik, 
uKallagitlutillu ikKananinganik 
sakKitivalliatitaunitsanga Inuttitut kinguvâtsatinnut, pilluagiutigitlugit ilinniatituaningit 
suguset inosuttuilu. 

 
●​ Kumiko uKautiKalaummijuk sakKititsigasuannimik Inuktut Maligatsanik takujatsatigut. 

Tânna maligatsaugajattuk sakKititaumajuk songunitsautigasuallugu Inuktut uKâlauset 
kanatalimâmi. Takujatsaumijuk mâni: www.inuktutatlas.ca 

Kaujisautet   
Kaujititsinik Mânnakut UKâlausiligijinik 
Kaujititsigiamik suliangujunik Nunatsiavut kavamangata SuliaKatingita UKausiligijet, 
IlukKusiligijet Niuggutuligijellu, SuliaKapvianit Ilinniaviligijet, Pirurvik Suliangit, katimaKataujut 
nallikatâtlutik tallimanik KaujisapviKalauttut Kaujisautigitlugit mânnaluatsiak uKausiligijinit. 
Ikittuit katingajut uKâlaKatiKagunnalauttut Kaujititsitlutillu Kaujimausimminik. 
KaujigiallagatsaKavuk takujatsani katitsutaumajuni katimajuit alakkasaijanginni. 
 
TAkUJATSALET 1: UKattik/Ablasângutitsijik IlukKusiligijillu Suliagijangit 

kamajek: Peggy amma Brandon (ilaummitillugit Crystal, Eva, Selma, Matt, Simeonie, Mark, 
Sophie) 

Tugâgutet: Ablasângutitsinik, UKattiunik uKâlausinik sakKititsinik ilukKusiliginnikut.  

Kaujigatsaulagijut: 

●​ Brandon Lane kamagiutsajut Aullâsimapvet, nutâk nunattigut ilukKusiligiutik, 
itlivikuluKatluni pigumautinik ilitsiviugunnatumik  

●​ UKattet/Ablasângutitsijellu suliaKattingit Isumatât katimattingillu (Kaujimallagijut) 
Kinauninginnik Kaujititsilauttut 

●​ SakKititsinginnatut uKausinik katimaKatigeKattatlutik ablasângutitsiKattatlutillu.  

Atujaugunnatut: ItlivikuluKajut pigumautinik ilitsiviugunnatumik, ablasângutitsinimmi 
maligatsalet, suliaKattinik/katimattinik allasimajuKajut.  

Apomautiusot: Ajunnamagittut uKumaittut ablasângugatsat; ikiluatlatut Kaujimallagijut 
suliaKapvisaillu. 

Pivitsaugunnatut: Atugiamik nutâmik ilukKusiligipvimik suliaKapvimi; piusivalliatitsinik 
atugatsanik atuKatiKagiamut. 

TAkUJATSALET 2: Ilinniatuligijet 

kamajik: Jodie Lane (ilaummitillugit Joan, Susanne, pivianattunik pivalliatitsijik) 

Tugâgutet: Tamâginnik uKâlausinik, ilukKusiKatsialutik ilinniagatsanik Inuttut.  

Kaujigatsaulagijut: 

●​ 24-anik pitalet Inukbook atuaganik (K-3); puttunitsait ilinniatut ilisautet 
sananguanimmut/inoKatigennimik ilisannimi. 

●​ Nunalet atjinguannik tunitjiviusot; atjigettisiallugit ilinniavimmi ilisautet. 

Atujaugunnatut: Inukbook atuagait, ilisautet/maligatsat, Kagitaujattigut ilinniatitsinimmi 
atuinnagutjaumajut. 

Apomautaugunnatut: Sivullingit atuagait Kallunâtitongâsimajut; ilinniatitsijet 
ilisasimatsiangittut; ilisautiKatsiangitut Grade 4-amit, 12-imut. 

Pivitsaugunnatut: Ilagiatsijutsat satusaittaugutiusimajunik; ilagiallugit ilinniatitsijinik 
ikajuttotitsanik; nunalet uKautjigiajutsat. 

TAkUJATSALET 3: Nunatsiavut UKâlausiligijingita Suliangit 

Nk-nga UIN SuliaKattingit aulatsijet unuttunik uKausiliginnimik suliatsalet ikajugasuamut 
uKâlausinik ilinniagumajunik ilonnâgut jârilinnik. 

SuliaKattet: Shirley Jararuse, Robyn Martin, Cherlyn Allen, Natalie Lane 

Tugâgutet: PivitsaKattisigiamik Inuttut atujauninga nunalinni ilinnianikkut. 

Kaujigatsaulagijut: 

-​ UKâlasot/UKâlagiutsajut ottugattaujuk (ilautitautlutik Goose Bay-miut); Inuttitut 
ilisautet uKausiliginnikut katimattisiKattatlutillu. 

-​ nunatsiavut.tusaalanga.ca Kagitaujattigut, IlinniaKatigennik nâlautikkut, Inuttitut 
katingavik, bingo, inutuKait katiKatigettitauKattamijut. 

-​ Nunatsiavut kavamanga ilagiatsisimajuk 10-nit 30-nut suliaKattinik UKausiligijinik 
IlukKusiligijinillu SuliaKapvingani 5-anik jâriulittuni. 

Atujaugunnatut: Kagitaujattigut, takujatsaliunnikut, suguset atugatsatigut, alakkasaijattigut, 
ilukKusinik atutlutik. 

Apomautiugunnatut: Pijagettaumangitut atugatsat; akilittuigialet suliaKattimik 
pijagejutsamik âkKegialimmilu atugatsanik. 

Pivitsaugunnatut: IlitatsigiutiKallutik, Kagitaujattigut/ilinniavimmi ilisattiKallutik, nunalinni 
unikkâKattigellutik.  

TAkUJATSALET 4: Nk-ta Nutagait Paigijauvingit 

Nk-ta UIN SuliaKapvingit aulatsiKattatut maggonik UKâlausinik Ilinniagiutsavennik, Inuttitut 
uKâlajunik tusânginnatillugit nutagait. Nainimi Nutagait PaigijauviKajuk Inuaggualuit 
PaigijaviKatlutillu Hopedale-imi.  

kamajuk: Aimee Lane  

Tugâgutingit: Tusâttisinginnagiamik Inuttitut nutaganik (6-inik takKilinnit 4-nik jârilinnut). 

Kaujigatsaulagijut: 

●​ Ullutamât 1-mik sitontimik angajukKângit ilauttitauKattatut. 
●​ Nutaunitsanik atugatsaKajut: pinguanik, atuaganik, Kammamiutanik atjinguanik, 

angiggami piKutet taijaugusinginnik allalet. 

Atujaugunnatut: Shirley-iup atuagangit/Kammamiutat atjinguat; taijaugutinik atitâgiutet 

Apomautiugunnatut: SuliaKatiKatsianginik/initsaKatsianginik; ikajuttigetsiangitok Nain-imiut 
Hopedalimiullu; angajukKât ilautsiaKattangittut. 

Pivitsaugunnatut: Unutsigiallugit suliaKattet/initsait; suliatsanik ilinniatitautillugit uKâlasot 
inuttitut; ikajullugit nunalet niuggukatatillugit. 

TAkUJATSALET 5: Pirurvik 
Pirurvik inunnut aulataujuk suliaKapvik Inuktut puttunitsamik ilinniaviusok iniKatlutik 
Nunavummi nunangani, Iqalummi. Taimanganit 2004-ami, pigiasitsialaukKugut nutânik 
ilinniatitsigiamik piluattumik Inuit uKâlausinginnik, ilukKusinginnik Kanuitsianinginnilu. 
(http://www.pirurvik.ca). 
 
kamajik: Janine Lightfoot (Nunatsiavummi kiggatuttik) Leena Evic-ilu (pigiasititsiji; Iqalummi 
inilik) 
 
Tugâgutet: Inunnut aulataulluni, nunami ilinnialutik pivitsaKattitaulutik ilukKusittigut 
Kanuitsiagasuanikullu. 
 
Kaujigatsaulagijut: 

-​ Aurniarvik: sakKititaumajuk Inuit isumagitlugit Kallunâtitut uKâlasot 
uKâlagiutsagumajut Inuktut. Ilinniagatsait tugâgutilet uKâlasongugiamut, 
tukisiagasuamut, atuatsigunnagiamut allagunnagiamullu. 

-​ Qimattuvik: sakKititaumajuk uKâlattilagiujunut ilinniagasuamut Inuktut uKattet 
puttunitsanik iluggusinillu uKausinik, Nunavut Titigausinganik, Inuktut uKâlausinik 
allagiamillu pitsianippâmik pitsiagutingitigullu. 

-​ Aqqusiurvik: pitalik 10-nik ilinniagatsanik atugunnagajattunik Inuktut ilinniatitsigiamut. 
-​ Ilonnâgut Angutiunimmik Ilitatsigiutik: ilinniatitaujut ilisagiajut pivitsaKagiamik 

pigallausinik, Kaujimausinik avatiKannimillu piusigisimajangitut inolautsimajuit Inuit.  
-​ Ilonnâgut Annaunimmik Ilitatsigiutik: Ilisautet katitlugit ilinnianimmik Inuit 

Kaujimausinginnik uKausinillu aggatigut ilinniatitautlutik atujaumajunik Inuit annangita 
akunitsuanit. 

Atujaugunnatut:  SakKititsiagiallanimmik UKâlausinik Atunginnatillu 
nalunaikkutattaugutiusonguluni, nunaKatigengituit ilinnianingit, Nunatsiavut uKâlausingit 
âkKigiattauningit. 
 
Apomautiusot: Pigumajautsuajut; illuKatsianginik, akituningillu ingiggatiugialet. 

Pivitsaugunnatut: AtuliaKittitsinnik Nunatsiavummi; sivulliutillugit nunalet ottugumajut; 
maligatsak uKâlausimik sakKititsivalliagasuannimi. 

Sunagiallanik 

Tusâgemmata takujatsalinnik, katimaKataujut apigijaulauttut isumatsasiugiamik Kanuk 
piKattaningit pisimajanginnilu: sunanik suliaKasimavat ikajuttunik uKâlausimik? Tânna 
Kaujisautik sakKititsilauttuk unuttunik pikatattaumajunik, pikKujaunnikut imminillu 
pikatatlutik, ikajuttaumatillugu uKâlausik suliangutillugu nunalinni. Ilautitsijuk âkKitaumajunik 
suliaKannikut, tâvatualli namminillagingit nunalinnilu atjigengitut atujaumajut sakKijut 
Inuttitut uKâlanimmi ullutamât.  

Ikajugasuamut tamakkuninga isumagijaujunik, atulaukKugut takutsanik malittilugit 2019-ami 
katimalaunninginnit. Pingasut pikatauset sakKititaulauttut aumaluangutillugit katingajut, 
ilitatsigiutigitlugit atautinningit. katimajet allakatalauttut isumagijamminik ilijiKattatlutik 
aumalualinni ininganotsiatlugit. 

Tamakkua isumagijaumajut tukisiutaulauttut mânnamut tungavitsautitautlutillu 
Kaujigasuannimik Kanuk pigiaKalinnimik. Takutsaulauttuli atautigenningit suliangujuillu 
attuisonguningit maggonik pingasunillonet pikatausinik. 

Alakkasaijamettut ilautitsijut tamaginnik naillitijaumajonnik isumagijauluatsimajunit nunalinnit 
(unani) atjinguallu katimajunik (kingulliani pâginami). 

Unali atjiliuttaumajuk katimaninginni katimajet ilagiatsiKattatillugit isumagijamminik. 

Songunilet, Apomautet, Pivitsaugunnatuillu 
KaujikKâtlutik sugalanningit nunalinni, katimattet katiutilauttut ikittotlutik Kimiggugasuamut 
sanginilinnik, apomautinik, pivitsaugunnatuillu. 

Songunilet 

Sunanik songunilinnik ilagiattusauvitâ? 
●​ Pigalagumatujut pikKujillagittuilu 

sakKititsivallianimmik Inuttitut. 
●​ K-12 uKausiliginnimi atugatsait 

suliangugajattunillu. 
●​ Nalunangitut uKâlasot 

ilinniatitsigumatsuajunik. 
●​ Nunalinni pigumajangitigut uKausiliginnimi 

ilisautinik. 
●​ Ikajuttaunik ilauKataunillu InutuKannut. 
●​ Nigiugutet pigumatsianet suliaKattinik. 
●​ Pigumatsiajunik pigalaKataujunillu 

inosuttunik. 
●​ Atujaugunnatunik nunalinnut 

uKautaumajuni uKausiliginnimi 
atugatsanik. 

●​ Pimmagiutaumajunik (sollu: Arctic 
Inspiration Prize (sagvataligâk), 2019-ami 
suliangusimajut). 

●​ SuliaKaKatigennikut tugâgutiligennikullu 
nunaKatigengituni. 

●​ UKâlagunnatut ilinniatitaumajunik 
tukisiajuillu Kaujimajaugatik 
Kaujititsitillugit. 

●​ InitsaKattisilutik tusâsongugiamik 
ottugagiamillu uKâlausimik (sollu: Inuttitut 
katingavik, katiKatigennikullu). 

Apomautet 

Sunat uKumaittovat, ajutsanattovat 
piguminattovallonet anginitsautigasuannimi 
kamaginnimilu tamanna suliatsak? 
●​ AtugatsaKavuk keta 

atujautsiaKattangittut. 
●​ Ulugianangitunik ikajutsiatunillu 

initsaKatsiaKattangilak. 
●​ Apomautet suliatsatâgasuannimi, 

Kagitaujaligigiamillu ilisatsiasimanginilu. 
●​ UppigusunniKanginik ilinniajuni 

uKâlasonillu. 
●​ SitontiKatsiangitut 

kamagijatsaKagaluamut. 
●​ NâmmatuKanginik uKâlasonik, 

ilinniatitsijinik ablasângutitsijinillonet. 
●​ AtjigetsiaKattangitut, akikiluatlaKattatut 

kenaujattigut ikajutauningit suliangujuni. 
●​ Atautingitok uKâlausik ilukKusillu. 
●​ JâriKatigetsiangitut inoKatiget. 
●​ Akikiluatlatut akiliutet ilitagijautsiagatillu 

uKausiliginnimi. 
●​ Iligasunnik kappiasunnilu uKâlagiamik 

nanituinnak. 
●​ IKagijaungiluatlatuk sivulliujauganilu. 

Pivitsaugunnatut 
Isumagillugu mânnaluatsiak, sunauvat pivitsaugunnagajattut? 

 
●​ Ilinniatitsinik tukiKatsiatunik, atullagijunik ilautitsilutik ilukKusinik kamatsianimmilu. 
●​ Unutsitigiallugit nunattigut ilinniatitaunik atutsiatillugulu uKâlausik. 
●​ Anginitsautillugu atuinnagutjinik ilisanikkut, suliaKajumut ikajuttausialluni suliatsanut 

atugunnatunik ilisannikullu. 
●​ Ilinniatitaugunnatillugit ilonnangitigut jârilinnut, piluattilugit nutagait inummagellu jârilet 

31-imit 54-amut. 
●​ NittuigutiKallutik ilautillugillu InutuKait KaujimausiKajunillu ilonnâgut pigasuattunik. 
●​ Songunitsautillugit inosuttuit pigalaKatauningit ikKaitillugillu ilutsitâginningit sivunittinik. 
●​ Ikajuttigettilugit Inuit Nunanginnit, kavamaligijet, suliaKatelu. 
●​ Sivummualluta namminik aulatsigunnagiamik ilinniatuliginnimi. 

●​ Akittugialugit suliaKattet akiliusiangit, initsaKattisialugit ilitagijautsiatillugillu. 
●​ Atuvalliatillugit Inuttitut avatittini, angiggami, suliaKapvinillu. 
●​ IlisattisiKattalutik, katimattisiKattalutik, ilinniatitsilutillu Inuttitut. 
●​ TigumiatsianiKallutik uKâlagunnanimmik, pijugiutigillugu, ilonnâgut ilukKusiKannik 

ilitagitsialugu uKâlausittigut. 

 
AllaKattigejut “NanelikKitâ?”  
katimaKatigejut isumajâgutiKalauttut Kaujisasimajamminik sujaulimmangât uKâlausik Nunatsiavummi 
Nunatsiavut kavamangata kamaginginnut nunalinnilu, allaKatigeniatlutik imâk:   

 

Mânnaluatsiak, 2025-imi, Inuttitut Nunatsiavummi atujauKattatuk inutuKannut, tusâjinut 
ablasângutitsijunullu, inunnut ilinniagumajunut, atjigengituit uKâlagunnatut, tâvatuak 
nâmmalungitut. TusajauKattatuk nalautikkut, angiggani, ulluni nanituinnak katimmavimmilu. 
Taimailinganinga sivogunnatuk: sivulliutillugu uKagiutsatet ikillivalliajut ilinniagumajuilli 
unutsivalliatillugu, ilonnanga isumagillugu piusivalliangittuk. 
Suliugaluak, atjigejumik isumaKatigejugut, âkKiumigumannikut inosittigut, uKâlasonik 
uKattiKagumannimik, pigumatsiatuKannimik, ilinniagumajunik uKâlagiutsagumannikut, 
sivogajuittuKannimik atugatsalaginnilu unutsititsigiamik. 
ApomautiKaKattaKugut inugiallanut ikajuttaugiallagiamik, malittigetsiangittunik 
ilinniagatsaKannikut, pikKujauniKanginimmik, atutsianginimmik atugatsanik, 
initsaKatsianginimmik, Kallunâtitut uKâlannik anginitsautijaunimik, 
uppigusunniKatsianginimmik, pigunnasianginiKannimillu. 
Nunagijattini ulugiannatumegalakKugut, ikajuttauniKangimut, nigiugutiKanginimmut, 
anitsaumijâtsuanimmut, kappiasunnimut, uKumaitsanimmulu pitjutigillugu Kanuilinganinga 
UKâlausivut. 
Suli, takugaluammijugut katingajugut, angiutigejugut, angilivalliaKujijugut, uKâlagunnatugut 
Nunatsiavummi, suliatsaluvinik, piunitsaKajugut sivumuannitinni katingautilluta. 

ILANGA 2: NamolikKitâ? 
Ullungani 3-mi katimajuit isumajâgutiKatsialauttut namungalimmangâta Kanullu 
tikiutigajattavut. Tamanna kamagilauttavut isumatsasiugutiKatluta. 
 

Kaujisautet 
Kaujigatsaulagiulâttut 
IsumatsasiugutiKagiamut sivunittinik, katimattet 
Kaujigatsaulagilâttunik. 
 
 
Tagga ilangit Kaujigatsauluattut isumajâgutaumajut: 

 
●​ Pitjutinga: UKâlausivut Utilittuk 
●​ Takugit! Inuttitut UKâlasot 

Unutsivut 
●​ Suvagok?!! 
●​ Sivuppiagutigigialivut! 
●​ Salutitsivugut Sivullipâmi Inuttitut 

Ilinniatitsimata Sugusiaggulannut 
Ilinnianimmut Pijagesimakulunna 

●​ Kângisimajuni 5-nik jârini Inuttitut 
uKâlagunnatut unutsisimagiallatut 

●​ Nk piusiumititsilagittuk 
sakKititsitluni uKausiliginnimi 
maligatsanik 

●​ Nk kamaliaKijuk ilinniatunik, 
sugusinik, ilagennik aulatsijinillu. 

●​ Salutitsivugut sivullinik jârikinnisait 
ilinniatunik Inuttitut pijagemmata 

AllaKatigejut “NamolikKitâ? 

katimaKataujut isumâlluKajut namogiamik allaKatigeniatlutik ominga: 

Tallimani jârini, Inuttitut Nunatsiavummi takutsaujuk atujautsiatlunilu. Inuit uKâlagunnatut 
uKâlausiminik pijugiutigitlugu, unalu uKâlagunnatumik angajukKâsuaKallutik 
sivumuatsijumik. 
 
Tugâgutivut taimailingattigumajavut: uKâlasongutsainnanimmik, nutânik 
uKâlagunnatuKalluta, kamatsialuta uKâlausivut sakKijâttisialluta, âkKevallialutalu 
ânniagugijattinik nunattinillu Inuttitut.  
TugâgutiKavugut uKâlanginnagiamik, kingullitinnut atuttautillugu, songunitsautijaulluni, 
uKâlasongugasuamut, uppiniKatsialuta, inosiKatsialuta kinautsianittigut. UKâlausittigut, Inuit 
sakkuigunnatut pasijaunnimik, sivumuallutalu pijugiutigillugu, uppiniKalluta, 
songuniKallutalu. 
KaujimalâkKugut sivummuajugut… 
Pasitsinik, pasijaugutik, kangusotik uKâlausivut isumagillugu nungomilippat, 
IlinganiKalualigatta nunamut, 
suliaKapvisaKatsialippat, 
UKâlangâgumaligatta Inuttitut Kallunâtitongituk, 
Suguset pinguaninginni Inuttitut uKâlatlutik, tusâtsautillugu uKâlausiuninga nanituinnak, allât 
uKâlajumik nipakilligiakKujilluta ,’shhh’, 
Ikinnisait kavamait apviagutigigunnaiguttigu, amma 
Inuttitut uKâlannik tusatsautillugu, sivulliutijautillugu ilonnâgut Nunatsiavut kavamangani. 

ILANGA 3: Kanulli tikiutigajattavut? 
 

 

InutuKait Inosuttuilu katiutinningit 
kingulliani katimanningit Nunatsiavut UKâlausik katimautauningani, inosuttuit inutuKaillu 
katiutilauttut ikajugasuamut ilagennikut isumatsasiugasuamullu takukKogajattumik 
siagugiak Inuttut Nunatsiavummi. Kanuilinganningit katiutijut atjiulaungituk – asiagungâk 
âkKitaumalauttut ilusigijauKattangituk katiutijunut itsivaKattatillugit sânganettitlugit 
katimajuit apitsutauniattilugit uKattinut katimajunullu, katiutijut itsivangâlauttut kaivijautlutik 
katimajunut uKâlaKatigetsiagasuamut. Katiutijut ilaukKujilauttut katimajunik 
iluanoKataugiamik uKâlaKatigegasuamut, 
tusatsiagasuamullu atjigengitunik isumagijaujunik.  
 
katiutijut: 
UKattik: Kimberly Pilgrim 
InutuKak: William Andersen 
InutuKak: Maria Merkuratsuk  
Inosuttuk: Ocean Pottle-Shiwak 
Inosuttuk: Erica Jacque 
Inosuttuk: Simeonie Merkuratsuk  
 
Isumatsasiugutigillugit Apitsotet: 

1)​ Kanuk pikKujigunnaKitâ ilinniatillugit 
ottuganinginnilu Inuttitut? Sunat 
ikajotaugunnaKat inutuKanut ilinniatitsininginni 
Kaujimajamminik sunallu ikajotaugajakKat 
inosuttunut ilinnianinginni? 

2)​ Kanulli pigunnaKit inosinni ikajugasuamut 
Inuttitut sakKitivalliagasuannimi? 

 
Takutsaulagilauttut: 

●​ Inuttut pilagiutigijavut kinaunittinut Inolluta kinguvâKatigetluta. 
●​ katiKatigejut unikkâKatigegunnalauttut uKâlausilittâtlutik inosinginni inosuttut 

inutuKaillu, sakkuigunnatlutik uKumaittunik ippiniagutinik sakKisimajuvininnik 
katimanninginni vogiulauttumi. 

●​ Ullu tamât uKâlannik ikajullagiuttausok uKauset sakKititaugasuannimi. 
●​ Kângisimajut angijullagimmik attuiniKajut inigijattini ullumi, atuliaKigialivut 

Kângisimajuni atujaumajut pikatautiusimajuillu pivalliagasuamut kingullitinni, sollu 
Inuttut-kisiani uKâlaKattaluta katimaligutta katiutiguttalu. 

●​ IsumâlotauKattatut âkKevalliagasuannimi pasijaugutinnik kangusotinnilu ilonnainut 
Inunnut ilonnangit Kaujimauset sivullipautijaugialet. 

●​ Nunattigut ilinnianik songunattuk atautigegasuanimi kinguvâgijattigut. 
●​ IkKanammijut isumagigiangit KikKanettut jârilet inosuttuni inutuKannilu. 
●​ SuliaKauset apomautiuKattatut KângigiaKajavut sivumuagasuamut Inuttut 

uKâlannimik nunattini. 
●​ katingautilluta kamagigialivut – ilonnata kamajutsauvugut uKâlausittinik.  
●​ NigiugutiKattisilluta – Inuit songujut, pilluat pigunnatuillu. 

 
UKajaumajut: 
 
 “UKâlausivut, ilukKusivut, isumagijavut, ommativut, atallagittuk nunamut, omajunut, iKalunnut, 
mitinnut, napâttunut, ujagannut. UKâlausivut atajut tamakkununga, Kaujimajuk taimâk kisiani 
pigunnatuk. UKâlausivut âkKigialivut” 
- Johannes Lampe uKatillugu ikKananinganik nunattigut ilinnianik Inuttut. 
 
 “NigiuluatlaKattaKugut inutuKattinik, Kanuilungilak (inutuKait) Kaujimainnangikkuvit Kanullu 
pigiamik…Kanuilungilak – nakugitsuavatsi nâlagiamik ilinnialutalu” 
- Kim Pilgrim isumajâgijamminik uKalauttuk inutuKattinut KaujimakKongittunut Kanuk 
pigiaKaligutta uKâlausiliginnimi ilukKusiliginnimilu 
 
“Ivittitâttut pilluta tamânejut, tigugialivut suliaginiallugu. Pigiasilluta sugalauttinik, unuttunik 
Inuttitut sugalautiKavuk ommatet malillugu” 
- Simeonie Merkuratsuk uKalauttuk ikKananninganik âkKitiginnimik katitsulugit uKauset  
ilinnianik isumagijanga uKâlagunnatop inosuttuk. 
 
“katigiaKavugut katingautilluta ikajuttaugiaKavugut âkKiumisagasuannimi Kanuk inuit 
ânniagutiKaginnaningit KongautiKaginnaningillu atujaujunik. Pasitjik pasitjik pasitjik – allât 
pasitjitluta namminik” 
- Maria Merkuratsuk uKalauttuk ikKananninganik tugâgutiKagiamik âkKiumigasuannimik 
sakkuinimmilu pasitjinimmik namminittinillu pitjutigillu Inuttitut ilukKusillu ilinnianimmi. 
 
 
 
 
​

Atuinnagutjijut Ikajuttigennikut 
AngiKatigennikut, katimattet sakKititsilauttut 9-anik pigatsaugajattunik ikajugunnatillugit 
Inuttitut Nunatsiavummi: 
 

 
 
Tamakkuninga âkKegiamik, katimattet apigijaulauttut isumatsasiugiamik uKâlautaumajunik 
allalugillu ikajotiugunnatut sivumuagasuannimi tugâgutigigumajattigut 
sivummuagasuttilugu Inuttut Nunatsiavummi, kamagillugillu apomautigiKattatavut. 
katimattet pivitsaKattitaulauttut isumatsasiugiamik pigatsaugajattunik namminik, 
âkKitaumajunut, malijaugialinnilonnet. 
 
Isumatsasiugemmata pigatsaugajattunik, katingautitlutik katitsuigiamik sunauninginnilu 
âkKisilauttut initsatâttisitsiatlutik. Iluani pigatsaugajattuit, katimattet allalauttut 
sivullitijaujutsanik songusattigasuamut Inuttitut Nunatsiavummi.    
 
Iluanettuit pigatsaugajattuit, isumagijaulauttut allataulauttut pigatsait ikKanatsuatillugit 
Kânganottautlutik allataumajuni. Allatausimajut âkKitaulauttut ilauKataulauttunut 
nipisongujunik ilisitlutik tugâgutiugajattunik pimmagittunik nâningani pikatausinginni. 
 
 
Ilonnainit pikKujaugutinnit, ukua ikKagilualauttangit katimajuit: 
1) Maligatsaliungâjutsat nunattigut aullâsimannimi. 
2) Saputjiviliullutik. 
3) Nunatsiavut kavamanga pivitsaKattisijutsak Ilinniatuligijet pigiasigiamik kamagiamik 
aulatsilutillu ilinniavinik Nunatsiavummi. 
4) kenaujattâlutik uKausiligijipvisanik, suliatsaugajattunik tunitjinimmi atugatsanik 
kenaujattigut. 
5) Anginitsaujijutsat suliatsatâtitsigiamik Inuttitut ilinniatitsijinik ilonnaini ilinniavini. 

Namminik Aulatsinimmik 
●​ Namminik maligatsaliujutsat nunattigut ilinnianimmi. 
●​ Inutttitut sivulliutitaujutsak, Inuit Maligatsaliujutsat namminik aulatsinimmik 

kavamatigut. 
●​ Ilautitsialugit ilonnatik ikajuttaugutilet, allât silatânettut Nunatsiavummit. 
●​ Sakkuilutik angajukKausijannimik kajusiutjinimmi. 
●​ Namminik pikKujausiliulluta, maligatsaliullutalu.  
●​ Sappinaluatlatinnagit uKâlausinik ilinniagiamut, Sollu: suliaKajut suliaKannimi 

nukKangattitaulutik, ikajullutillu suguset kamagijauninginnik.  
●​ SakKititsigialet malijaugunnatunik maligatsanik Inuttitut ilinniatitsinimmi.  
●​ NukKatillugu ungumattaunik tuttusiugiamik atugasuamut ilinniatitsinimmi Inuttitut.  
●​ kajusiutiKagunnanik anginitsautillugu. 
●​ Kimiggugiallalugit Kaujisautigillugillu maligatsait.  
●​ kajusiutjigunnatut nâlatsiajutsat suliaKattinik.  
●​ Kanga pijagettaujutsaKagialet tugâgutinik atuliaKittisigiamut.  

 
Anginitsaujillutik Akiliutaugajattunik UKâlausiliginnimi 

●​ UKâlausinik suliaKattilaget pittunitsanik taijaugusiKajutsat akiliusiannilu. 
●​ SuliaKattiKangituit suliaKattitâlugit. 
●​ Atugunnailugit naittunik angiKattigennikut suliatsait, naittunik angiKatigennikut 

suliatsalet atjinginnik pivitsaKattilugit suliaKainnatunut.  
●​ Unulligiallugit initsaugajauttut uKâlausiligijet suliaKapvingani. 
●​ Akittugiallugu akiliusiangit Inuttitoluanut uKâlasonnut.  
●​ Ikajuttaulagillutik pigumatsiataugasuamut Nk-nit, NGC-kunit, Suliatsatâttisijinnulu.  
●​ Piguminattilugit kenaujattigut: akiliusiat akittugiallugit pittunitsamut ilijauKattalutillu 

suliaKattet.  
●​ Tautsilugit suliatsatâgutet uKâlagunnatut ilinniatitsigunnagiamut.  
●​ Ilautillugit InutuKait/KaujimausiKajuit suliangujuni.  
●​ Suliatsatâttisillusi nunalinni ilukKusiliginnimik kiggatuttisamik.  
●​ Suliatsatâttisillusi Kaujimausingit atullugit nalunaikkutamiungituk. 
●​ Ilisattilugit suliaKattet puttunitsanut ilijaugasuamut suliaKannimi.  

 
SakKititsinik Nunatsiavummi K-12 Ilinnianimmi 

●​ Nk kajusiutjijutsak Ilinniaviligijunik maligatsaliulutik pigiasigasuannimik ilinniavinik 
aulatsinimmut.  

●​ Sivulliujillutik suliatsatâttisinnimik Inuttitut ilinniatitsijinik ilonnaini ilinniavini.  
●​ Ikajuttigettilugit IkKaumautigillugu Ilinniavitsuanganik Nk-lu ilinniatitsijitsanik 

ilinniatitsigiamut tugâgutiKallutik Inuttitojunik.  
●​ MaligatsaKallutik ilukKusinik Kaujimanitsangit suliaKattet asianit nunanit 

suliaKagiattusimajut. PitaKallutillu ilukKusilittâjunik. 
●​ Ikajullugit Upper Lake Melville-imiut ikajuttaugutilet ilinniatitaugiamut Inuttitut 

ilinniavini. 

●​ UKâlatsiasonik suliaKattilugit aulatsinimmi / suliaKattinik / suliaKannimilu 
ilinniavimmi.  

●​ SuliaKattet ilinniavini uKâlasot Inuttitut tunitjiviujutsat atjinginnik nalunaikkutalet 
nâlattaugasuasongugasuamut ilinniavini.  

 
Songunitsautillugit PigalaKatautillugillu Nunattini 

●​ Saputjiviliulutik sakKititsilutillu katingautinnikut âkKiumivalliagasuannimi.  
●​ SakKititsilutik Inuttitut uKâlausinik katimajitsanit ilautillugit InutuKait.  
●​ Salutillugit nittotigillugillu Kaujimausinik tigumiattet.  
●​ AtuinnaKallutik UKâlasonnik: uKâlasonnik akilittulugit uKâlagiattugunnatunik Inuttitut 

nanituinnak ilonnainut.  
●​ Atjigettilugit pivitsaugajattut atugatsailu ilonnaini nunalinni.  
●​ Kaijigunnalutik nunalinnik ilauKatautillugit ilinniatitaujunut Nk-ngani.  
●​ SakKititsilutik ikajullutillu nunalinni sanajaumajunik aullaivitsanik 
●​ Tunitjilutik, Kagitaujattigut salutitsilutik, atuagait, Kimigguani allautigillugit, 

Kagitaujattigut sakKititsiKattalutik uKâlausilinnik.  
 
ÂkKisannik 

●​ Sakkulugu kangusunnik 
●​ OttutiKattalugit inuit suliatsatâttilugit ilinniatitauniattilugit suliaKannimi. 
●​ UKâlagiallanik Inuttitut angiggami. 
●​ IkajuKatigennik. 
●​ SuliaKaKatigennik. 
●​ UKausiliginnimi Ikajuttauluta ilonnata! 
●​ kinguvauKattiget ikilligiallugit akungani uKâlasot uKâlatsiagunangittuilu. 

 
Initsatânnik UKausiliginnimi suliaKapvisamik 

●​ kenaujatsatânnik uKausiliginnimi initsanginnut, suliatsanik, akiliutitsanillu. 
●​ Unutsigiannik suliaKapvisamik. 
●​ SuliaKapvisaliunnik Nunatsiavut kavamangata suliaKattinginnut. 
●​ Akiliutitsattâllutik ikajugumajunut (sunatuinnamillonet) 
●​ Initsaliullutik mitsugalapvisannik. 
●​ JâriKatigengitunut apomautiusot âkKilugit suliaKapvimi. 

 
SakKititsinik, Atukatannik, Atuttisinnik Atugatsanik 

●​ Maligatsaliunnik angajukKât/ilaget ikajotitsanik uKâlagalannimi angiggani. 
●​ Ilisautitsaliunnik imminik ilinniagumajut Inuttitojunik. Sollu: ilisautet jâringinnut 

nâmmatunik, sunalittâjunik, pinguagalausinik, taimaittugalannik.  
●​ Inuttitut takujatsanik Kautamât nanituinnak.  
●​ SakKititsiKattalusi uKausituinnaniungituk. 
●​ Atujauttigiallalugit A-B-Pat. 
●​ Ilagiallugit takujatsauKattatut uKausilet nanituinnak. 
●​ kenaujattâgiallugit mânna/nâlautikkut tusâtsauKattatut Inuttitojut. 

●​ Atullugu Rose Jeddoriup ulinnaisigutinga. 
●​ Ilaget pivitsaKattitaujutsat sanagalagiamik ilisautinik.  

 
SuliaKaKatigennik Ilagennikut SuliaKaKatikkulu 

●​ SuliaKaKatigennikut SuliaKapvinganut NunaKakKâsimajuit UKausiligijinganut 
pivitsaKagajappat ikajuttigennikut. 

●​ Ilagettinikkut mânna ilinniatitsijunik K-imit 12-imut ilinniatitsigajannikut Inuttitut 
ilinniavimmi ilinniatitsijiKagajangipat atullugit atujauKattatut ilisautet, namminillonet 
atjasilutit. 

●​ KaikKujiluta sanillitinnik (Nunavik) ilinniatigiattuluta! 
●​ Ikajunnikut namminik suliatsaliuttunik. 
●​ Ikajunnikut Inunnik takujatsaliujunik, tutsiagalausikkut, Kuviasâginnikut, tevekkulu. 

Ijugalannik âkKigutausok.  
●​ PiKataugalannikut Nk-nganit, nunalinnit, iligettinikkut inosuttuit 

suliagijanginnik/suliaKapvilinnik. Sollu: katimannikut, Kaujititsinikkut, katitsuinikkut 
Kaujigatsanik atugatsanillu atautsikut. 

 
SakKititsinik Ilisapviugiattugajattunik UKâlainnatunut Ilinniagatsanginnilu. 

●​ Unutsigiallugit ablasângutitsijet ilinniatitaunningit. 
●​ kamagiluallugit katingatijuit Inuit. 
●​ kamagiluallugit: ilonnangit uKâlakatagumajut  
●​ Inuttitut uKâlasot kamajiutillugit sugalajuKammat, katingajuKammat 

katimajuKammalu. 
●​ UKausiligijet katimaKattajutsait ununnisanik. 
●​ SakKititsigiallalusi uKasonik uKagiutsatunik suliagijauningit akiKattisialugit. 
●​ Ilagiallugu puttunitsaKajuk ilinniatitaunnimi. 
●​ TajutsaKattisijutsat ilonnaini nunalinni. 
●​ Pigiasilusi Inuttitut uKâlalutik kisiani mikinitsuatillugit UKausiligijinik jâritamât. 
●​ Angiggautillugit ilonnatik Nk ikajuttaugutilet âkKiumisannimut katimallutik.  
●​ katipvisattâgillusi Inuttitut uKâlajunut aivitsanginnut nunalinni. 

Pijagegutik 
Nk UKauset katimaningit Mai 2025-imi atulaukKut ikKanallagitluni ikKaumanikkut, 
Kimiggunikkut pannainikkulu sakKivalliatigasuannimi Inuttut Nunatsiavummi. 
 
Pigumajaulualauttut tugâgutiKalaukKut atatsianivut akungatinni Inuttut, Inuit kinauningit 
nunattigullu, ammatauk piguminattuk songunitsautigasuagianga ikajullugillu uKâlannikut 
kinguvâtavut. katimaKataujut ippiniagutiKalauttut songuniKanninik apomautiKannimillu, 
pigumajauluattunik sakKititsitlutik Kanullu pikatagiamik sollu nunani ilinniatitaunikkut, 
âkKiumititaunik, ilinniatunik aulatsinik, kenaujattâgutinik, ilinniatitsijinillu suliatsatâttisinnilu. 
Katimataulauttut tugâgutiKajut pitsiatauninganik Inuttut uKâlannik, pigiasitillugu nukKagani.  
 
kingulliani pigialivut Kaujititsiluta tâtsuminga Kaujisautimmik, pikatagiallaluta ilinniagutitsanik 
pigumajauppata, sakKititsilutalu uKausiliginnimi maligatsaliulluta isumagillugu 
atjigengulauttut isumagijaujut pigumajautlatuillu katimalauttunut.  

Kaujisautigiallait 
 

Ullumi UKausitsauniattuk - Ullukut ilinniagatsak 
Tugâgutivut Ullukut ilinniagatsak ilijautitaulluni Inuttut ilinnianimmi ilonnatik ilinniagasuamut 
nanetuinnâgaluappata uKâlagiamik. Ullukut ilinniagatsak katimajunik 
atuKatigegunatitsilauttuk isumagitlugu atujaunninga uKausik ullu tamât, pikKujautsianikkut, 
KuviasuKattigennikullu! 

Nunami silakKijannik 

kingullipângani katimanniup, silamelaukKugut silakKijâtluta katingautitlutalu, pinguanikkut, 
unikkânikkut niginnikullu. Tamanna ullolauttuk atuinnagutjaumajuk 
KuviasuKatigetsiagasuamut silami, isumatsasiugunnagasuamullu katimajet 
ilinniasimajaminik, uKausigisimajaminik, sivumuatsiagasuamullu. Nakummek ilonnangit 
ilausimajut katimannikut pitsiaKatigetlutik! 

